
Adroddiad Archwilio Cymru - Mynd i'r Afael &'r Ol-groniad mewn Gofal wedi’i
Gynllunio yng Nghymru

Diolch ichi am rannu copi o'ch adroddiad ar fynd i'r afael a'r 6l-groniad mewn gofal wedr’i
gynllunio yng Nghymru gyda mi.

Byddwch yn ymwybodol bod y Gweinidog lechyd a Gwasanaethau Cymdeithasol wedi
cyhoeddi ein Cynllun Adfer Gofal wedi’i Gynllunio — “Ein rhaglen i drawsnewid a
moderneiddio gofal a gynlluniwyd yng Nghymru a lleihau rhestrau aros” ddiwedd mis Ebrill.
Mae'r cynllun yn amlinellu sut y byddwn yn trawsnewid y ffordd y caiff gwasanaethau eu
darparu ac yn lleihau amseroedd aros yng Nghymru yn ystod gweddill tymor y Senedd hon.
Mae'r cynllun hefyd yn ymateb i lawer o'r pwyntiau a godwyd yn eich adroddiad.

Ymatebaf i bob un o'ch argymhellion yn ei dro.

Argymhelliad 1:

Mae’r cynllun cenedlaethol yn nodi uchelgeisiau lefel-uchel i leihau amseroedd aros. Mae’'n
cynnwys cerrig milltir targed i ostwng nifer y bobl sy’n aros am driniaeth ond nid oes
manylion ynddo i egluro sut y bydd yn trawsnewid gofal wedi’i gynllunio. | roi’r cynllun hwn
ar waith, dylai Llywodraeth Cymru weithio gyda chyrff iechyd i bennu cerrig milltir ag
uchelgeisiau priodol i fesur cynnydd o ran cyflawni'r ffyrdd newydd o weithio a nodir yn'y
cynllun.

Derbyn

Ymateb:

Mae Cynllun Llywodraeth Cymru — “Ein rhaglen i drawsnewid a moderneiddio gofal a
gynlluniwyd yng Nghymru a lleihau rhestrau aros” yn cynnwys nifer o uchelgeisiau heriol
ond rhai y mae modd eu cyflawni, a'r cyntaf ohonynt yw lleihau nifer y llwybrau agored dros
52 wythnos ar gyfer apwyntiad claf allanol cyntaf i sero erbyn diwedd y flwyddyn galendr
hon.

Penodwyd Andrew Sallows yn Gyfarwyddwr Adfer Gofal wedi’'i Gynllunio, ac mae'n cynnal
asesiad sylfaenol ar gyfer pob bwrdd iechyd er mwyn deall yr hyn y mae angen iddynt ei
wneud i gyflawni'r targedau hyn. Bydd y cynlluniau hyn yn cynnwys cerrig milltir cyflawni a
bydd Andrew yn sicrhau eu bod yn cael eu cyflawni.

Argymhelliad 2:

Dylai LIlywodraeth Cymru sicrhau bod strategaeth ariannu eglur i gyd-fynd &’i chynllun
cenedlaethol. Dylai hon gynnwys adnabod y buddsoddiad cyfalaf tymor hwy y bydd ei
angen a phrosesau i sicrhau y bydd cyllid refeniw’n ategu trawsnewidiad cynaliadwy
gwasanaethau.

Derbyn

Ymateb:

Mae Llywodraeth Cymru wedi darparu £170 miliwn o gyllid rheolaidd ychwanegol yn
benodol ar gyfer gofal wedi'i gynllunio i fynd i'r afael &'r 6l-groniad a datblygu gwasanaethau
cynaliadwy.

Mae £20 miliwn arall wedi'i ddyrannu i ddatblygu atebion gofal iechyd cynaliadwy sy'n
seiliedig ar werth gyda £15 miliwn wedi'i ddyrannu i drawsnewid gofal wedi'i gynllunio.

Argymhelliad 3:

Nid oes manylion yn y cynllun cenedlaethol i egluro sut y bydd Llywodraeth Cymru’n cefnogi
byrddau iechyd i sicrhau bod ganddynt ddigon o gapasiti yn y gweithlu i gyflawni ei
uchelgeisiau. Dylai Llywodraeth Cymru weithio gyda chyrff perthnasol y GIG i ddatblygu
cynllun ar gyfer y gweithlu i feithrin a chynnal capasiti gofal wedi’i gynllunio i ategu adferiad
a mynd i’r afael &’r 6l-groniad o ran rhestrau aros. Dylai’r cynllun fod yn seiliedig ar asesiad
cadarn o fylchau mewn capasiti ar hyn o bryd a chynlluniau realistig i'w llenwi.

Derbyn

Ymateb:
Mae cynllun gweithlu cenedlaethol yn cael ei ddatblygu, a disgwylir iddo gael ei gwblhau
erbyn yr hydref fel y nodir yn y Cynllun Adfer.

Argymbhelliad 4:

Mae’r cynllun cenedlaethol yn cynnwys bwrdd diagnosteg newydd ond nid yw’n nodi’r
trefniadau arweinyddiaeth system y mae eu hangen i gyflawni’r cynllun yn ei gyfanrwydd.
Dylai LIlywodraeth Cymru nodi trefniadau arweinyddiaeth system o’r fath a’u rhoi ar waith yn
seiliedig ar sicrhau bod gwersi'n cael eu dysgu o wendidau yn nhrefniadau blaenorol bwrdd
y rhaglen genedlaethol ar gyfer gofal wedi’i gynllunio.

Derbyn

Ymateb:
Mae bwrdd diagnostig cenedlaethol wedi'i sefydlu, dan gadeiryddiaeth Dirprwy Brif




Weithredwr GIG Cymru. Mae'r Bwrdd hwn eisoes wedi cyfarfod.

Mae'r gwersi a ddysgwyd o drefniadau'r rhaglen ofal arfaethedig wedi'u rhannu gyda'r tim
sy'n sefydlu'r bwrdd diagnostig cenedlaethol.

Argymbhelliad 5:
Dylai Llywodraeth Cymru sicrhau bod ganddi’'r prosesau, y fframweithiau polisi a’r trefniadau
rheoli rhaglen a rheoli perfformiad angenrheidiol i sicrhau bod cyrff y GIG:

a)

b)

yn mynd ati’'n effeithiol i reoli risgiau clinigol a niweidiau y gellir eu hosgoi
sy’n gysylltiedig ag arosiadau hir am ddiagnosis a thriniaeth

cynnal ffocws ar gyflawni llwybrau gofal wedi’i gynllunio mewn modd
effeithlon, effeithiol a darbodus yn unol ag egwyddorion gofal iechyd
darbodus ac mewn modd sy’n gwneud y defnydd gorau o dechnolegau
newydd;

Gwella’r modd y cyfathrebir gyda chleifion i sicrhau eu bod yn cael eu
hysbysu am ba mor hir y gallant ddisgwyl aros, sut i reoli eu cyflwr tra’u
bod yn aros, a beth i'w wneud os yw eu cyflwr yn gwaethygu neu’n
gwella.

Derbyn

Ymateb:

a)

b)

Mae'r Cynllun Adfer Gofal wedi’i Gynllunio yn glir bod yn rhaid rhoi blaenoriaeth i risg
glinigol wrth reoli rhestrau aros a blaenoriaethu cleifion. Rydym wedi ymrwymo i
leihau amseroedd aros hir a byddwn yn sicrhau ein bod yn cefnogi'r rheini sy'n aros.
Bydd y Cyfarwyddwr Adfer Gofal wedi'i Gynllunio yn monitro hyd yr amseroedd aros
ar gyfer rhai sy'n aros am driniaeth glinigol frys a’r rhai sydd wedi aros yn hir am
driniaeth.

Mae'r angen i leihau niwed yn sgil aros am driniaeth hefyd wedi'i dargedu drwy'r
cerrig milltir y cytunwyd arnynt yn y cynllun, a mynd ati ar frys i leihau'r amseroedd
aros ar gyfer cleifion allanol yw'r garreg filltir gyntaf (dim llwybr agored dros 52
wythnos ar gyfer apwyntiad claf allanol cyntaf erbyn diwedd mis Rhagfyr 2022).
Cydnabyddir mai dyma'r cyfle clinigol cyntaf i asesu anghenion clinigol claf gan fod
atgyfeirio a diagnosis cynnar yn helpu i asesu'r risg o niwed yn effeithiol.

Rwy'n cadeirio Grwp Defnyddio Adnoddau GIG Cymru (mae hwn yn disodli'r Grwp
Effeithlonrwydd Cenedlaethol). Bydd y grivp hwn yn edrych ar sut y caiff egwyddorion
gofal iechyd darbodus sy'n seiliedig ar werth eu cymhwyso’n effeithiol.

Mae ein cynllun adfer gofal wedi’i gynllunio yn glir bod angen i ni wella cyfathrebu a
chleifion a'u cefnogi'n well tra eu bod yn aros am eu hapwyntiadau a'u triniaeth.

Yn gywir

